
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
দশম অধ্যায় । :e సి
অসিকে চৰ্ম্মকোষ হইতে বিনিম্মুক্ত করিয়া বীরভদ্রকে হনন করিবার নিমিত্ত ধাবমান হইলেন ; তদর্শনে বীরভদ্র একটা ভয়ঙ্কার হুকার শব্দ করিলে, সেই শব্দে ত্রিলোকবাসী লোক সকল কম্পিতকলেবর হইল, এবং খড়োর সহিত ভগবান বিষ্ণুও স্তম্ভিত হইয়া রহিলেন । তদনন্তর স্তম্ভিত বিষ্ণুকে বিনাশ করিবার অভিলাষে, বীরসিংহ সেই বীরভদ্র ত্ৰিশূল হস্তে লইয়া মহাক্রোধে গমন করিতে লাগিলেন । এই সময়ে আকাশবাণী হইল, “ ভে বীরভদ্র ! স্থিরে ভবৃ” ক্রোধবশে তুমি কি আপনাকে বিস্মৃত হইয়াছ ? যে শিব, সেই বিষ্ণু ; শিবই স্বয়ং নারায়ণ ; এই উভয়ের কিঞ্চিষ্মাত্রও বিভিন্নতা নাই; তবে যে বিষ্ণু তোমার সহিত সংগ্রাম করিতেছেন, সে কেবল দক্ষকে প্রতারণার নিমিত্ত মায়াময় যুদ্ধ করিতেছেন। এই কথা শুনিয়া বীরভদ্র অমনি বিনয়াবনত হইয়া শিবাত্মক বিষ্ণুকে অষ্টাঙ্গে প্রণাম করিলেন, এবং দ্রুতবেগে গমন করিয়া দক্ষ প্রজাপতির কেশাকর্ষণ করত বলিতে লাগিলেন, আরে পাপাত্মা দক্ষ ! তুমি যে মুখ দ্বারা সেই পরম পুরুষ শিবের নিন্দ করিয়াছ; অতএব তোমার মস্তক ছেদন করিব। এই কথা বলিয়া দক্ষকে নির্ঘাত প্রহার করত নখাঘাতে দক্ষের মস্তক ছেদন করিলেন । শিবনিন্দাশ্রবণে যাহারা আনন্দিত হইয়াছিল,তাহদের,কাহারও নাসা, কাহার কর্ণ, কাহার জিহবা ছেদন করিয়া তত্ৰাগত ব্যক্তিগণকে দুঃখানলে দহমান করিতে লাগিলেন, দক্ষপ্লক্ষীয়গণের হাহাকার শব্দে শ্রবণগহ্বর সংরুদ্ধ হইয় উঠিল ; হস্তসংকেত ব্যতীত কেহ কাহার বাক্য বুঝিতে পারিল না; যজ্ঞস্থল অশ্রু

